МАЪРУЗА-1

 
Масофавий таълим тизими уни амалга 
ошириш муаммолари.

Режа:

1. 
Масофавий ўкитиш жарёни ҳақида тушунчалар
2. 
Масофавий таълимнинг мақсади ва вазифалари
3. 
Масофадан ўқитиш тизимини амалга ошириш муаммолари

 
1. Масофавий ўқитиш жараёни ҳақида тушунчаларТаълим жараёнида бир қанча тушунчалар мавжуддир. Қўйида шу тушунчалардан баъзи-бирлари келтирилиб, уларга таърифлар бериб ўтилган.
 
Ўқитиш - бу маълум бир мақсадга йўналтирилган тизимли билим ва кўникмалар билан қуролланган жараёндир.
 
Таълим - бу ўқитишнинг натижаси бўлиб, шахсиятни тарбиялаш ва ривожлантиришдир.
 
Масофавий ўқитиш - энг яхши анъанавий ва инновацион методлар, ўқитиш воситалари ва формаларини ўз ичига олган сиртқи ва кундузги таълим сингари компьютер ва телекоммуникацион технологияларга асосланган таълим формасидир.
 
Масофавий ўқиш - бу янги информацион технологиялар, телекоммуникацион технологиялар ва техник воситаларга асосланган таълим тизимидир. У таълим олувчига маълум стандартлар ва таълим қонун-қоидалари асосида ўқув шарт-шароитлари ва ўқитувчи билан мулоқотни таъминлаб бериб, ўқувчидан кўпроқ мустақил равишда ишлашни талаб қилувчи тизимдир. Бунда ўқиш жараёни таълим олувчини қайси вақтда ва қайси жойда бўлишига боғлиқ эмас.
 
Масофавий таълим - масофадан туриб ўқув ахборотларини алмашувчи воситаларга асосланган, ўқитувчи махсус информацион муҳит ёрдамида, аҳолининг барча қатламлари ва чет эллик таълим олувчиларга таълим хизматларини кўрсатувчи таълим комплексидир.
 
Демак масофавий ўқитиш масофавий таълим комплексидаги жараён экан. Масофавий ўқитишнинг ва масофавий таълимнинг ўзига хос хусусиятлари, педагогик тизими, зарурлиги ва мақсади мавжуд.
 
Масофавий таълим анъанавий таълим туридан қўйидаги характерли хусусиятлари билан фарқланади.
 
Мослашувчанлик - Таълим олувчи ўзига қулай вақт, жой ва тезликда таълим олиш имконияти мавжуд.
 
Модуллилик - Бир бирига боғлик бўлмаган мустакил ўқув курслари тўпламидан - модуллардан индивидуал ёки гуруҳ талабига мос ўқув режасини тузиш имконияти мавжуд.
 
Паралеллик - Ўқув фаолиятини иш фаолияти билан бирга пареллел равишда, яъни ишлаб чиқаришдан ажралмаган ҳолда олиб бориш имконияти мавжуд.
 
Кенг қамровлилик - Кўп сонли ўқувчиларнинг бир вақтнинг ўзида катта ўқув захираларига (электрон кутубхона, маълумотлар ва билимлар базаси ва бошқалар) мурожаат қила олиши. Бу кўп сонли ўқувчиларнинг алоқа воситалари ёрдамида ўзаро ва ўқитувчи билан мулоқотда бўлиш имконияти.
 
Иқтисодий тежамкорлик - Ўқув майдонлари, техника воситалари, транспорт воситалари ва ўқув материалларидан самарали фойдаланиш, ўқув материалларини бир жойга йиғиш, уларни тартибланган кўринишга келтириш ва бу маълумотларга кўп сонли мурожаатни ташкил қилиб бера олиш мутахассисларни тайёрлаш учун кетадиган харажатларни камайтиради.
 
Ижтимоий тенг хуқуқлилик - Таълим олувчининг яшаш жойи, соғлиғи ва моддий таъминланиш даражасидан катъий назар ҳамма қатори тенг хуқуқли таълим олиш имконияти.
 
Интернационаллик - Таълим соҳасида эришилган жаҳон стандартларига жавоб берадиган ютуқларни импорт ва экспорт қилиш имконияти.
 
Ўқитувчининг янги роли - Масофавий ўқитиш ўқитувчининг ўқитиш жараёнидаги ролини янада кенгайтиради ва янгилайди. Энди ўқитувчи ўзлаштириш жараёнини координация қилиши, янгиликлар ва инновационарга мос равишда бераётган фанини мунтазам мукаммаллаштириши, савия ва ижодий фаолиятини янада чуқурлаштириши керак бўлади.
 
Сифат - Масофавий ўқитиш усули таълим бериш сифати бўйича кундузги таълим туридан қолишмайди. Балки, маҳаллий ва чет эллик дарс берувчи кадрларни жалб қилиб, энг яхши ўқув-методик дарсликлар ва назорат қилувчи тестлардан фойдаланган ҳолда дарс бериш сифатини ошириши мумкин.
 
Юқоридагиларни ҳисобга олинганда масофавий таълим комплекси анча қулайликларга эга экан. Лекин, нима учун масофавий таълим керак бўлиб қолди? - деган савол туғилиши табиий. Бу саволга жавоб тариқасида қўйидагиларни санаб ўтиш мумкин:
 
Таълим олишда янги имкониятлар (таълим олишнинг арзонлиги, вақт ва жойга боғлиқмаслиги ва бошқалар).
Таълим масканларига талаба қабул қилиш сонининг чекланганлиги.
 
Таълим олишни хоҳловчилар сонининг ошиши.
♦ Сифатли информацион технологияларни пайдо бўлиши ва ривожланиши.
♦ Халқаро интеграциянинг кучайиши.
 
Юқорида санаб ўтилган шароит ва имкониятлар масофавий ўқитишга эҳтиёж борлигини кўрсатади. Умуман олганда масофавий таълимнинг мақсадига қуйидагилар киради:
 
Мамлакат миқёсидаги барча ҳудудлар ва чет элдаги барча ўқувчилар, талабалар, таълим олишни хоҳловчиларга бирдек таълим олиш имкониятини бериш.
 
Етакчи университетлар, академиялар, институтлар, тайёрлов марказлари, кадрларни қайта тайёрлаш муассасалари, малака ошириш институтлари ва бошқа таълим муассасаларининг илмий ва таълим бериш потенциалларидан фойдаланиш эвазига таълим беришнинг сифат даражасини ошириш.
♦ Асосий таълим ва асосий иш фаолияти билан параллел равишда
  қўшимча таълим олиш имконияти бериш.
♦ Таълим олувчиларни таълим олишга бўлган эхтиёжини қондириш ва таълим мухитини кенгайтириш. 
♦ Узлуксиз таълим имкониятларини яратиш.
♦ Таълим сифатини сақлаган ҳолда янги принципал таълим даражасини таъминлаш.
 
Юқоридагиларни хулоса қилиб шуни айтиш мумкинки, масофавий таълим комплексини таълим муассасаларига жорий этилиши фойда келтиради. Тошкент давлат техника университетида бу комплексни жорий қилиш учун барча шарт-шароитлар мавжуд. Республика миқёсидаги барча Олий таълим масканлари (ОТМ) компьютер технологиялари билан яхши таъминланган. Уларнинг кўпчилиги Интернет тармоғига уланганлар. Демак шу комплексни таълим тизимига жорий этилиши мақсадга мувофиқ бўлар эди.  

 
2. Масофавий таълимнинг мақсади ва вазифалари.Масофавий таълим жараёнини амалга оширишдан мақсад:
♦ Очиқ таълим концепциясини жорий қилиш ҳамда ўқитишнинг янги усулларини ривожлантириш. 
 
 Ривожланган давлатларда кенг тарқалган очиқ таълим концепцияси асосида ўқитувчилар ўз билимларини яшириб эмас, балки очиқ ҳолда Интернет орқали эълон қилишлари керак. Бу ҳолда эълон қилинган билимларни бошқа қизиқувчилар орқали янада кучайтириш ва янги ўқитиш усулларини ривожлантириш зарур.
♦ Ўқув жараёнига инновацион таълим технологияларини жорий этиш. 
Инновацион таълим технологияларини ўқув жараёнига жорий этиш бугунги кундаги таълим тизимида туб ўзгаришлар ясашга имкон берувчи асосий омиллардан ҳисобланади.
 ♦ Анъанавий ўқитиш усуллари билан замонавий ахборот ва компьютер технологияларига асосланган масофавий ўқитиш усулларини (видеоконференция ва Internet/Intranet технологиялари асосида) биргаликда олиб бориш. 
 
Анъанавий ўқитиш усуллари орқали ўқитишда бугунги кунда бир оз етишмовчиликлар пайдо бўлмоқда. Шунинг учун ўқитиш тизимида замонавий ахборот ва компьютер технологияларига асосланган таълим усулларини қўллаш зарур. Компьютер технологиялари орқали лаборатория стендлари ва программа таъминотлари яратиш долзарб вазифалардан ҳисобланади. Бундай технологиялар асосида олиб борилган дарсларни ўқитиш ўқитувчи учун ҳам, ўкувчилар учун ҳам ўз самарасини беради. Чунки баъзи бир лаборатория ишларини тўғридан-тўғри лаборатория хоналарида ўтказиб бўлмайди, бунинг учун махсус завод ва корхона лабораторияларидан фойдаланишга тўғри келади. Бу эса иқтисодий тарафдан ҳисобга олганда жуда қийин муаммолардандир. Лекин компьютер орқали ўқувчилар ўз кўзлари билан қийин жараёнларни ҳам кўришлари мумкин бўлади.

3.Масофавий таълим жараёнини амалга ошириш вазифалари: 
♦ Олий таълимнинг замонавий муаммолари бўйича дунёнинг ривожланган давлатларининг илғор университетлари етакчи олим ва мутахассисларининг маърузаларини ташкил этиш. 
Чет давлатдан бирор бир ўқитувчини маърузаларини ташкил қилиш ҳам қийин муаммолардан биридир, лекин бу маърузаларни масофадан ўқитиш тизими орқали ташкил қилинса, бунда 1. Олим ва мутахассислар истаган вақтларида тўғридан-тўғри видеоконференциялар орқали маърузалар ташкил килишлари мумкин.
♦ Яна иқтисодий тарафдан олим ёки профессорнинг бизга келиб-кетиш харажатлари, уни яшаши ва асосийси 1-2 соат ўқиладиган маъруза учун бир неча соат вақтини йўқотишини олдини олинади.
♦ Шу билан биргаликда олим ва профессорлар билан ёнма-ён туриб мулоқот қилиш имконияти йуқолади. 
 
Тошкент Ахборот Технологиялари университетида ҳам ҳамкор университетлар ҳисобланган Гамбург-Харбург техника университети, Голландиянинг Твенте университети ҳамда Даниянинг Алборг университети профессорлари бизнинг талабаларимизга видеоконференция орқали ўз маърузаларини ўқиб беришмоқда.
♦ Долзарб илмий ва техник муаммолар бўйича видеоконференциялар ташкил этиш. 
 
Илмий ва техник муаммолар бутун дунё бўйича таркалган муаммолардир, лекин чет давлатларда ҳам, бизда ҳам шундай муаммоларни бир нечта ҳал қилиш усуллари ечилган. Бу муаммоларни чет давлатларига чиқиб у ердаги олимлар билан фикр алмашишга ҳар қандай олимларнинг имконияти бўлмайди. Шунинг учун бундай видеоконференциялар ўтказиш жуда самарали ҳисобланади.
♦ Семинар машғулотлари ўтказиш. 
Чет эллик олим ва профессорлар билан нафақат маърузалар ўтказиш, балки семинар машғулотларини ўтказиш ҳам зарурдир.
♦ Мунозара ва конференциялар ўтказиш. 
Ҳар хил саволлар туғилиб қолганда мунозара ва конференциялар ўтказиш ҳам зарур.
♦ Такдимотлар ўтказиш ва янги техника ҳамда технологияларни
намойиш этиш.
♦ Долзарб инновацион техника муаммолари бўйича ҳамкорликдаги ижодий фаолият.

 МАЪРУЗА-2

Масофадан ўқитиш тизимини амалга 
ошириш муаммолари.

Режа:

 1. 
Масофадан ўқитиш инфратузилмаси.
 2. 
Масофавий таълимни амалга оширишдаги баъзи муаммолар.
 3. 
Масофадан ўқитиш платформалари.

 
Масофадан ўқитиш инфратузилмаси Масофадан ўқитиш тизимини амалга оширишда биринчи навбатда инфратузилмани яратиш зарур. Чунки тўғри тузилган инфратузилма орқали масофадан ўқитиш тизимини амалга ошириш ва уни ривожлантириш мумкин. Масофадан ўқитиш инфраструктурасини яратиш деганда қўйидаги уч босқичли тизимни яратишни тушуниш керак:
 
биринчидан - Узбекистон Республикасининг барча олий ва ўрта махсус таълим муассасаларини боғловчи илмий-таълимий тармоқни яратиш; 
 
иккинчидан - университетлар, институтлар, академик лицейлар ва профессионал коллежларнинг локал тармоғини яратиш; 
 
учинчидан - таълим муассасаларининг компьютер синфлари, информацион технологиялар ва масофадан ўқитиш маркази, кутубхоналарини яратиш. 

 
2.Масофавий таълимни амалга оширишдаги баъзи муаммолар.
♦ Телекоммуникация каналларининг паст кўрсаткичлари
Ўзбекистон ҳудудидаги телекоммуникация каналлари шу пайтгача жуда паст даражада эди. Шанхайдан Евпропагача ўтказилган оптик толали кабеллар Ўзбекистоннинг бир нечта шаҳарлари орқали ўтган. Шу каналга ҳозирги кунда бутун Ўзбекистонни улаш бошланди. Чунки бу каналнинг тезлиги 622 Мбит/сек гача етади. Лекин бу каналга уланишнинг ҳам ўз қийинчиликлари бор. Ҳар бир уланиш учун жуда катта қийматда турувчи қурилмалардан фойдаланилади. Бугунги кунга келиб Тошкент Ахборот Технологиялари университети ҳам оптик толали каналга уланди.
♦ Анъанавий курсларни электрон форматга ўтказиш
Ўқув китобларини электрон форматга ўтказиш муаммоси ҳозирги кунда долзарб муаммолардан бири ҳисобланади. Чунки ўқитувчи ўзи ўтадиган фан бўйича китобларни компьютерга киритиш учун шу ўқитувчи компьютерни яхши тушуниши керак. Лекин бундай ўқитувчилар жуда кам, деярли бармоқ билан санарли десаям бўлади. Баъзилари эса ўқувчилар ёрдамида буни уддасидан чиқишмоқдалар. Агар барча курсларни электрон форматга ўтказилиб чиқилса, уни кўпайтириш ҳам осон бўларди. Китоблар етишмаслигининг олдини озгина бўлса ҳам олиш мумкин. Ўқувчилар ҳам хоҳлаган пайтда бу китоблардан фойдалана олган бўлардилар.
♦ Ўқитувчиларнинг қаршилиги
Баъзи ўқитувчиларимиз ўз китоблари ёки маърузаларини Интернет тармоғи орқали эълон қилиш тугул уларни электрон форматга ўтказишни хоҳлашмайди. Бундан ташқари баъзи бир ўқитувчиларимиз ҳалигача масофавий таълим жараёни ҳақида тўғри маълумотга эга эмаслар ёки умуман билмайдилар. Буларни натижасида ўқитувчиларни каршилиги ҳам алоҳида муаммо бўлиб турибди.
♦ Университетларнинг қаршилиги
Ўқитувчилардан ташқари масофавий таълимни ўзида жорий қилишни баъзи университетлар ҳам хоҳлашмайди. Чунки масофавий таълим тизимини тушунмаслик, бу таълимни анъанавий таълим билан солиштириш ҳоллари университетларда ҳам учраб турибди. Университет рахбарлари ҳозирги кунда бутун дунёда
масофавий таълим тизимига янада кўпроқ эътибор берилаётганини тушунишмайди. Америка давлати масофадан ўқитиш тизимига ажратилаётган маблағни ҳар йилига икки баробардан кўпайтирмоқда. Масофавий ўқитиш тизимини университетлардан бошланганлиги унинг ривожланишига сабаб бўлган. Ҳозир бу таълим жараёнини нафакат университет ёки ўқув билим юртларида балки завод ва корхоналарда хам кулланмоқда.
♦ Шахсий мулоқотнинг йуқолиши
Масофавий ўқитиш жараёнида пайдо бўладиган муаммолардан бири шахсий мулоқотни йуқолишидир. Чунки бунда ўқитувчи ва ўқувчи ҳеч качон кўришмасдан ҳам дарсларни ўтишлари ва олишлари мумкин. Бунинг натижасида анъанавий ўкишга ўхшаш ўкитувчи билан мулоқот қилиш имконияти йўқолади. Лекин бунда ҳам ўқитувчи ва ўқувчилар ўзаро электрон почта, эълонлар тахтаси, чат (узаро сухбат қуриш) орқали маълумот алмашишлари мумкин. Баъзи ўқувчилар билим олишда ўқитувчининг оғзидан чиққан гаплар билангина тухталиб коладилар. Бундай ўқувчилар масофавий таълим олишда жуда қийналадилар. Масофавий таълимда ўқувчи билимни ўзи изланиб топиши керак.
♦ Масофавий курсларнинг сифатини баҳолаш қийинлиги
Масофавий таълим жараёнида ўқувчилар билимини текширишнинг бир қанча усуллари бор, лекин билим олувчининг билими қай даражада эканлигини билиш жуда қийиндир. Чунки билимларни текшириш давомида ўқитувчи хақиқатдан ҳам шу ўқувчи жавоб бермоқдами ёки бошқами билиб ололмайди. Шунинг учун ҳам масофавий ўқитиш тизими орқали билим натижаси фақатгина ўқувчини қизиқтириши керак дейилади.
Масофадан ўқилувчи курслар сифати анъанавий ўқилувчи курслардан кескин фарқ қилади. Шунинг учун ҳам ҳеч қачон масофадан таълим олган ўқувчига бакалавр ёки магистр дипломини бериб бўлмайди. Масофавий таълим олувчи ўқувчи факат бирор фандан ўз билимини кучайтириш имконига эга бўлади. Таълим сўнгида ўз билимларини кўрсата олган ўқувчиларга ўзи ўқиган фанлардангина сертификатлар берилади. Бу сертификатларни кўрсатган ўқувчилар университетда ўқиш жараёнида ўқиган курсларидан фақатгина имтихон топшириш имконига эга бўлишлари мумкин.

 
3. Масофадан ўқитиш платформалари. Ҳар бир масофадан таълим берувчи ўқув юрти маълум бир масофадан ўқитиш платформаларига асосланиб таълим берадилар. Масофадан ўқитиш платформалари программа тузувчи мутахассислар гурухи томонидан тузилади. Масофадан таълим берувчи ўқитувчилар ва таълим олмокчи бўлган ўқувчилар шу платформага аъзо бўладилар. Худди анъанавий ўқиш тизимига ўхшаш виртуал ўқув жараёни олиб борилади. Ўқув жараёнида ўқитувчи ва ўқувчиларнинг иш куроли масофадан ўқитиш платформалари хисобланади.

  
Масофавий таълим жараёнида ўқитувчилар ўз маърўзаларини шу платформаларга жойлаштиришлари, тест саволларини тузишлари ва ўқувчилар билан тўғридан-тўғри мулоқотда бўлишлари мумкин. Билим олувчилар ҳам бирор фанга аъзо бўлиб, шу фанни белгиланган вақт ичида ўқиб тугатадилар. Сўнгра ўқитувчи юборган тест саволларига жавоб бериш орқали ўқувчининг билим даражаси аникланади. Ҳозирги кунда маълум бўлган бир қанча масофадан ўқитиш платформалари мавжуд.
Германиянинг Гамбург-Харбург техника университетида ўқув амалиётини ўташ даврида «OpenUSS» деб номланувчи масофадан ўқитиш платформаси билан танишиб чиқдим. Бу платформа очик, технология асосида қурилганлиги сабабли унинг деярли барча функциялари билан танишиш имкони туғилди. Бу платформа масофавий таълим билан шуғулланмоқчи бўлган университетлар, мактаблар, ўқитиш муассасалари, фирма ва корхоналар, қисқача қилиб айтганда масофавий таълим билан қизиқувчилар учун ишлаб чикилган. Кейинги бўлимда бу ҳакида тўлиқроқ, маълумот берилади. Бу платформа Интернетда қўйидаги адресда жойлашган.
http://openuss.sourceforge.net/openuss
 
Ўзбекистонда ҳам масофадан ўқитиш тизимига алоҳида эътибор берила бошлангач шундай платформа яратиш талаби пайдо бўлди. Ҳозирги кунда Тошкент Давлат техника университетида «e-Saboq» деб номланувчи масофадан ўқитиш тизими платформаси яратилди. Бу платформа яратилиши бошқаларидан тубдан фарқ қилади. Чунки бу платформани кўп сондаги программа тузувчилар гуруҳи эмас, балки проф. Р.Д. Хамдамов раҳбарлигидаги шу университет аспиранти Б.Мазгаров ҳамда магистрантлар А. Кодиров ва М.Мамарасуловлар томонидан программа маҳсулоти яратилди. Ҳозирда бу платформадан техника университетининг Телематика кафедраси магистрантлари фойдаланишмокда. 2003 йилдан бошлаб Олий таълим вазирлигининг карорига биноан «e-Saboq» масофадан ўқитиш тизими платформасидан бутун республика ўқув муассасаларида фойдаланиш мумкин. «e-Saboq» платформа Интернет тармоғига қўйилган бўлиб, унинг адреси қўйидагичадир.


 МАЪРУЗА-3

Масофавий таълим моделлари.


Режа:

1. 
Масофавий таълим моделлари
2. 
Масофавий таълимнинг ютуқлари ва камчиликлари
3.  
Масофавий таълимнинг технологиялари ва унда

 
қатнашувчилари.
4. 
Ўзбекистонда масофавий таълимни ривожланиши.


 
Масофавий таълим (МТ)-бу ўқитувчи ва ўқувчи бир бири Билан масофа ёки вакт орқали ажратилган сабабли, информацион технологиялардан фойдаланилган таълим тури.
 
Бу таълим турини бир неча моделлари мавжуд, улар масофавий таълим ташкил қилинишига сабаб бўлган вазиятлари Билан фарқланади: географик сабаблар (мамлакат майдони, марказлардан георграфик ўзоқлашган регионлар мавжудлиги), мамлакатни компьютерлаштириш ва информациялаштириш даражаси, транспорт ва коммуникациялар ривожланиш даражаси, масофавий таълим учун мутахассислар мавжудлиги, таълим соҳасида информацион ва коммуникацион технологиялардан фойдаланиш даражаси, мамлакатнинг таълим соҳасидаги одатлари.
Бирламчи модел. Ушбу модел фақат масофавий ўқувчилар Билан ишлаш учун яратилади. Уларнинг хар биттаси виртуал ўқитувчига бириктирилган бўлишади. Консультациялар ва якуний назоратларни топшириш учун эса регионал бўлимлар бўлиши шарт. Шундай ўқув курсларда ўқитувчи ва ўқувчиларга ўқув шаклини ва формасини танлашда катта имкониятлар ва озодликлар берилади.
Иккиламчи модел. Ушбу модел масофавий ва кундузги таълим ўқувчилар Билан ишлаш учун яратилади. Иккала гурухда бир хил ўқув дастури ва дарслар жадвали, имтихонлар ва уларни баҳолаш мезонлари мавжуд. Шундай ўқув муассасаларда кундузги курсларнинг сони масофавийларга қараганда кўп. Ушбу масофавий курслар педагогика ва услубиётдаги Янги йўналишларни изланишларида кўлланилади. 
 
Бу моделга мисол қилиб Янги Англия ва Австралия Университетидаги (http://www.edu.au) таълимни олиши мумкин.
Аралашган модел. Ушбу модел масофавий ва кундузги таълим турларини интеграциялаштириш учун яратилади. Ўқувчилар ўқув курснинг бир қисмини кундузги, бошқа қисмини эса масофадан ўқийди. Шу Билан бирга бу таълим турига виртуал семинар, презентациялар ва лекциялар ўтказиш ҳам киради. 
Бу моделга мисол қилиб Янги Зеландиядаги Массей Университетидаги (http://www.massey.ac.nz) таълимни олиши мумкин.
 
Консорциум. Ушбу модел иккита университетларни бир бири Билан бирлашини талаб қилади. Ушбу муассасалардан бири ўқув курсларни ташкил қилиб ишини таъминласа, иккинчиси эса уларни тасдиқлаб, курсларга ўқувчиларни таъминлайди. Шу Билан бирга бу жараёнда бутун университет эмас балки битта кафедра ёки маркази ёки университет ўрнида таълим соҳасида ишлайдиган корхоналар ҳам қатнашиши мумкин. Ушбу моделда ўқув курсларни доимий равишда назорат қилиш ва муаллиф хуқуқларини текшириш зарур бўлади. 
 
Бу моделга мисол қилиб Канададаги Очиқ Ўқув Агентлигидаги (http://www.ola.bc.ca) таълимни олиши мумкин.
Франчайзинг. Ушбу модел иккита университетлар бир бири Билан ўзлари яратган ўқув курслар Билан алмашишадию масофавий таълим соҳасида етакчи бўлган ўқув муассасаси бу соҳада илк кадам қуядиган муассасага ўзининг ўқув курсларини тақдим қилади. Ушбу моделда иккила муассаса ўқувчилари бир хил таълим ва димломлар олишади. 
 
Бу моделга мисол қилиб Очик Университет Бизнес мактаби ва Шаркий Европа Университетлари Билан бирга бўлган ҳамкорлиги бўлиши мумкин.
 
Валидация. Ушбу модел университет ва унинг филиаллари Билан бўлган муносабатларига ўхшаш. Бу моделда битта университет ўқув курс, дипломларни кафолатласа, қолган бир нечта университетлар ўқувчиларни таъминлайди.
Ўзоқлашган аудиториялар. Ушбу моделда информацион ва коммуникацион имкониятлар кенг фойдаланилади. Битта ўқув муассасада бўлиб ўтган ўқув курслар видеоконференциялар, радиотрансляциялар ва телекоммуникацион каналлар орқали синхрон телекўрсатувлар кўринишида бошқа аудиторияларга ўзатилади. Аралашган модел Билан фарқи шундаки, бу моделда ўқувчилар кундузги таълимда қатнашмайди. 
Бу моделга мисол қилиб АКШнинг Висконсинг Университетидаги ва Хитойнинг марказий радио ва телевидения Университетидаги таълимни олиш мумкин.
 
Пректлар. Ушбу модел давлат ёки илмий изланиш мақсадидаги дастурларни бажариш учун яратилади. Асосий иш масофавий таълим мутахассислари ва педагоглар тўпланган илмий-методик марказга тушади. Ушбу моделда яратилган курслар ахолининг катта қисмига намойиш қилиниб ўз вазифасини бажаргандан кейин тўхтатилади.
  
Бу моделга мисол қилиб Африка, Осиё ва Лотин Америкадаги ривожланмаган мамлакатларида ўтказилган қишлоқ хужалиги, солиқлар ва экология ҳақидаги ўтказилган хар хил курслар бўлиши мумкин.
 
Масофавий таълимнинг ютуқлари ва камчиликлари.
Масофавий таълимнинг ўзини методик, иқтисодий, социал ютуқлари ва афзалликларга ҳамда ўзининг камчиликлари ва салбий томонларга эга.
  
Методик ютуқлар ва афзалликларга қуйидагиларни киритиш мумкин:
 
Дарс жадвалини қулайлиги. Ўқувчи Интернет кафе, уй, меҳмонхона, иш жойида ва бошқа жойлардан ўқув жараёнига қатнашиши мумкин.
 
Қулай ўқиш темпи. Таълим, ўқувчилар Янги билимларни тушуниш темпида ўтказилади.
 
Қулай ўқув режа. Ўқув режани талабларга индивидуал ва давлат таълим талабларига мос ҳолатда ташкил килиш мумкин.
 
Маълумотлар базасини тупланиши. Олдинги ўқиган талабалар билимларини тўплаш ва ундан фойдалани имконияти.
 
Кўргазмали қулайликлари. Мультимедия имкониятларидан тўлиқ фойдаланиш имконияти.
 
Малакали ўқитувчиларни танлаб таълим жараёнига жалб қилиш.
  
Иқтисодий ютуқлар ва афзалликларга қуйидагиларни киритиш мумкин:
 
Чексиз масофага таълим бериш. Ўқитувчи ва ўқувчилар ўртасидаги масофа ҳеч қандай аҳамиятга эга эмас.
 
Иш жараёнига ҳалақит бермаслиги. Ўқувчи ишдан ажралмас ҳолатда таълим олади.
 
Ўқувчилар сонини оширилиши. Масофавий таълим технологияларни тўлиқ қуллаган ўқув муассаса талабалар сони 2-3 баровар ошиши мумкин.
 
Нархи. Масофавий таълим курслари 2 ва 3 баровар оддий курсларга қараганда арзон.
 
Социал ютуқлар ва афзалликларга қуйидагиларни киритиш мумкин.
 
Ижтимоий гуруҳларга ажратиш йўқлиги. Масофавий таълим курсида иккинчи олий ёки қўшимча маълумот олувчилар, малака ошириш ва қайта тайёргарлик ўташ истагида бўлганлар; иккинчи параллел маълумот олишни хохлаган талабалар; марказдан ўзоқда, кам ўзлаштирилган минтақалар ахолиси; жисмоний нуқсонлари бўлган шахслар; армия хизматида бўлган шахслар; эркин кучиб юриши чекланган шахслар ва бошқалар қатнашиши мумкин.
Ёш чекинишлари йўклиги. Ўқишга жалб қилинувчиларнинг ёш чекланишларини истисно қилинади.
  
Аммо масофавий таълимда салбий томонлари борлиги ҳақида ҳам айтиш лозим. Уларга қуйидагиларни киритишимиз мумкин:
Электрон ҳолатдаги таълим ва мулоқот жараёнларга ишончсизлик. Ушбу сабабдан талабалар асосан виртуал ҳолатдаги таълим турига эмас, балки оддий (кундузги ва сиртқи) таълим турларига ўқииш истагида бўлишади.
 
Давлат масофавий таълим стандартлари йўклиги ва натижада давлат нусхасидаги диплом берилмаслиги. Шу сабабдан кўпгина масофавий таълим курслари битирувчиларига фақат Ушбу курсни битирганлиги ҳакида сертификат ёки гувоҳномалар беришади.
Виртуал мухит ва техника таъминот Билан боғлиқлиги. Масофавий таълим интернет борлиги, ундан фойдаланиш нархи, тезлиги ва сервислар мавжудлигига, махсус коммуникацион техникалар мавжудлиги ва улар ишлашига тааллукли.
Масофавий таълимнинг технологиялари ва унда қатнашувчилари. 
Масофавий таълимнинг асосий технологияларига қуйидагиларни киритиш мумкин:
 ИНТЕРАКТИВ технологиялар:
Интернет масофавий таълим портали.
Видео ва аудио конференциялар.
Электрон почта орқали таълим.
Интернет орқали мустакил таълим олши.
Ўзоқдан бошқариш системалар.
Онлайн симулятор ва ўқув дастурлар.
Тест топшириш системалари.
 ИНТЕРАКТИВ бўлмаган технологиялар:
Видео, аудио ва босмага чиқарилган материаллар.
Телевизион ва радио курсатувлар.
Дискларда жойлашган дастурлар.
  
Видео ва аудио конференциялар-бу Интернет ва бошқа телекоммуникацион алоқа каналлари ёрдамида иккита, ўзоқлашган аудиторияларни телекоммуникацион ҳолатда бир бири Билан боғлаб таълим олиш йўли. Видео ва аудио конференциялар учун катта ҳажмда махсус техника, юқори тезликка эга бўлган алоқа канал ива ўқитишни ташкил қилиш учун хизмат кўрсатувчи мутахассисларни жалб этиш керак бўлади.
  
Интернет оркали мустакил таълим олиш-бу Интернетда жойлашган кўпгина сайтларда жойлашган катьта ҳажмдаги маълумотлар устидан мустакил равишда ишлаш ва Янги билимлар олиш йўли.
  
Электрон почта оркали таълим эса энг оммавий Интернет хизматларидан фойдаланиб, ўқувчи ва ўқитувчи ўртасида хатлар оркали мулоқот ўрнатиб таълим олиш йўли. У ёрдамида хар хил тест, вазифа, савол-жавоб ва кўрсатмаларни (матн, графика, мультимедия, дастурлар ва бошқа кўринишида) жўнатиб қабул қилишимиз мумкин.
  
Ўзоқдан бошқариш системалар-мураккаб дастур, система ва ускуналарни реал ҳолатда бошқариш ва уларда ишлаш имкониятларини яратувчи махсус системалар ёрдамида билим олиш йўли. Ўзоқдан бошқариш системаларининг асосий вазифаси ўқувчига фақатгина Амалий билимларни бериш.
  
Симулятор, электрон дарсликлар ва ўқув дастурлар-бу асосан назарий ва Амалий билимларни компьютер дастурлари орқали ўқувчиларга онлайн ҳолатида олиш йўли. Симулятор ва электрон дарсликлар хозирги кунда таълим соҳасида жуда кенг қўлланилаяпти.
 
 Тест топшириш системалар-бу махсус дастурлар ёрдамида ўқувчиларнинг Амалий ва назарий билимларни текширишнинг асосий вазифаси бу талабалар билимларини текшириб уларни баҳолаш.
 
 Интернетнинг масофавий таълим портали бу махсус Интернет сайтлар (онлайн ресурслар). Ушбу сайтларнинг асосий вазифаси-таълим жараёнини ташкил қилиш ёки бошқа сўзлар Билан ўқувчи ва ўқитувчи ўртасида электрон онлайн мулоқотни ўрнатиш, ўқитувчиларга ўқув материалларни жойлаштириш ва ўқувчиларга шу маълумотлар Билан ишлашга ҳамда бошқа масофавий таълим сервислардан фойдаланишга имконият яратиш.
 IDC (http://www.idc.com) компаниянинг илмий изланиш натижалари бўйича, глобал онлайн-таълим бозори 2000 йилда 2,2 миллиард АКШ$ га тенг бўлса, 2005 йилга келиб жаҳонда таълим соҳасига тегишли Интернет-дастурлар 18,5 миллиард АКШ$ га тенг сотилиши кутилмоқда.
  
Nielsen-NetRatings компаниянинг изланишлари натижасида, 2000 йил март ойида Интернетдан фойдаланувчилар сони 379 млн.га тенг бўлган бўлса улардан 211 млн. интернетнинг актив фойдаланувчилари. Ушбу компания маълумотларига кўра энг актив фойдаланувчилар Жанубий Кореяда жойлашадилар-бир ойда 2164 веб сахифани кўриб чиқишади (дунё буйича ўртача 774 веб сахифа). Ундан кейинги ўринларда Сингапур, Германия, Япония ва Канада мамлакатлари туришади. АКШ эса 7 ўринда.
 2005 йилга Интернетдан фойдаланувчилар сони 1 миллиардга тенг бўлиши кутилмоқда. 135 миллион АКШ фуқаролари Интернет хизматларидан фойдаланган бўлиб, 2002 йилдаги хар бир ишлатадиган долларнинг ярми Интернет орқали ишлатилган.
  
Масофавий таълим жараёнида қуйидагилар қатнашиши шарт, булар-масофавий курс автори, методист, ўқитувчи (тьютор, координатор), рухшунос, администратор, документовод, телекоммуникация ва дастурий таъминот группаси ҳамда ўқувчилар.
 
Автор-масофавий курсни яратувчи, уни янгилатувчи ва тахрирловчи шахс.
 
Методист-масофавий курс авторига консультациялар берувчи ва курсни тахрирловчи шахс.
 
Ўқитувчи –ўқувчилар Билан ўқиш жараёнида мулоқотда бўлувчи ва уларга ёрдам берувчи ҳамда уларнинг билимларини текширувчи шахс.
 
Рухшунос-ўқиш жараёнининг психологик мониторингини ташкил қилувчи шахс.
 
Администратор- ўқувчиларни қабул қилиш ва ўқишдан четлаш масалаларини ечувчи ва малакали ўқитувчиларни жалб қилувчи шахс.
 
Документовед-хужжатлар Билан ишловчи шахс.
Телекоммуникация ва дастурий таъминот группаси-дастурлар ва телекоммуникация ресурслар ишини таъминловчи шахслар.
 
Ўқувчилар- ўқув жараёнида қатнашувчи шахс.
 
Ўқув жараёнини ташкил қилишда эса албатта қуйидаги қадамларни бажаришимиз зарур булади:
Курс максадларини аниклаш. Кайси билимларни (мавзулар, фан ва… ) ва кимлар учун ўқитиш керак.
 
Ўқитиш методларини танлаш. Ўқув жараёни давомида билимлар ва кўникмалар даражасини диагностика ҳамда текшириш манбаларини ва усулларини аниқлаш керак.
 
Ўқув материалига методик талабларини ишлаб чикариш. Янги билимларни бериш усулларини ва хажмларни аниклаш керак.
Дастурлар жадвалини ишлаб чикариш. Бутун курсни бир нечта модулларга бўлиш, хар битта модул тугалланишидан кейин ўқувчи томонидан қанақа билимларга эга бўлишини аниқлаш керак.
 
Ўқув жараёнини мониторингини ташкил қилиш.
 
Текширув жараёнларни режалаштириш.
 
Ўқув жараёни натижаларини прогнозлаштириш.
 
Натижаларни аниқлаш ва тахлил қилиш.
 
Ўзбекистонда масофавий таълимни ривожланиши.

 
 Ўзбекистон бошқа мустакил давлат ҳамдўстлиги мамлакатларига ўхшаб ўзининг таълим соҳасини жаҳон стандартларига олиб келишда кўп харакатлар қилмокда. Мамлакатимизнинг майдони катталиги ва марказдан географик ўзоқлашган регионлар мавжудлиги электрон таълимни ривожланишига асосий сабаб бўлиб, унга катта аҳамият берилишига олиб келмоқда.
 
 Хозирги молиявий танқислик даврида, таълимнинг бу туридан кенг миқёсда фойдаланиш лозим. Мазкур таълим турини жорий қилиш Билан боғлик айрим муаммоларнинг келиб чиқиши табиий. Булар асосан маблағлар, техника таъминоти ва шу соҳада малакали мухандис ҳамда педагог кадрлар етишмовчилиги, лекин биз шу муаммоларни имконият даражасида хал килишимиз зарур, чунки Ўзбекистон шароитида масофавий таълимни ташкил қилиниши катта самара бериши аниқ.
 
 Хозирги кунда таълим ва ишлаб чиқариш соҳасини компьютерлаштириш ва шу соҳаларда информацион технологияларни ривожлантириш ҳакида кўплаб президентимиз фармонлари ва Олий мажлис қарорлари чиқарилган. Натижада охирги беш йил ичида Республикамизда кўплаб ибратли ишлар қилинди. Масалан, 2002 йилда Тошкент Ахборот Технологиялари Университети ташкил қилиниб, шу йилдан бошлаб бу университет компьютер ва коммуникациялар, радиотелефон ва ахборот тармоклари, дастурий таъминот ва электрон китоблар яратилмокда.
 Шу Билан бирга мамлакатимизда 2000 йилдан ўз ишини олиб борган АКШ Давлат Департаментининг Таълим ва Маданият масалалари бўйича бюроси (ЕСА) ва Халкаро Илмий Тадкикотлар ва Олимларни Айирбошлаш Кенгаши (IREX) томонидан ташкил қилинган «Интернетдан фойдаланиш ва ўқитиш программаси» (http://www.iatp.uz) ва «Ўзбекистон мактабларида Интернет» (http://www.connect.uz) программаларини ҳам айтиш лозим. Шу программаларнинг асосий вазифаси-бизнинг Республикамизда Интернет ва унинг хизматларини ривожлантириш ва ахоли ичида кенг тадбиқ қилиш. Ушбу программалар натижаси деб хозирги кунда Республикамизнинг 16 та шаҳрида аҳолига беминнат хизмат кўрсатган «Интернетдан бепул фойдаланиш» марказлари ҳамда Республикамизнинг 6 та вилоятининг 60 мактабларида ташкил қилинган Интернет марказларини айтиш мумкин.
 
Шу Билан бирга ўзбек тилидаги Интернетни ривожланиши ва ундаги таълим сохасида тегишли махсус сайтларини пайдо бўлишини ҳам айтиш лозим деб ҳисоблаймиз. 2004 йилнинг биринчи чорагининг ўзида Интернетдан фойдаланувчилар сони тахминан 511000 га етди (2003 йил бошида 275000 та). Шу Билан бирга 2003 йил бошига нисбатан Интернет првайдер ва операторлар сони 263 (усиш 94,8%), UZ зонадаги вебсайтлар сони эса 2600 дан ошди (усиш 188,4%), Интернетга боғланган давлат корхоналар сони 470 (усиш 63,6%), ҳужалик субъектлар сони 8600 (усиш 68,9%), интернетдан оммавий фойдаланиш пунктлар сони 228 (усиш 115,1%) га тенг бўлди.
 
IATP программасининг Интернет грантлари натижасида ташкил килинган ва 2002 йилдан фаолият курсатиб келган «Масофавий таълим портали» (http://dl.freenet.uz) ёки кўплаб Республикамиз Университет ва Институтлари томонидан ўзларининг веб саҳифаларида ташкил килинган «Масофавий таълим курслар»ни ҳам алохида айтишимиз зарур (масалан http://nuu.uz Ўзбекистон Миллий Университети сайтида ташкил килинган курслар). Таълим соҳасига тегишли кўплаб фойдали ва қизикарли веб сайтлар яратилмокда, (http://www.bilim.uz,http:www.bilimdon.uz, http://www.ilm.uz, http://www.student.uz, http://wwwstudy.uz ва бошкалар). Энг қувонарлиси эса интернетда нафақат университет, институт, колледж ва академик лицейлар балки мактаблар ҳам ўзларининг веб сахифаларига эга бўлмокдалар.
 
Бошқа мисол қилиб Республикамизнинг олий билим юртлари томонидан ташкил қилинган видеоконференцияларни ҳам айтиш мумкин. 2002 йилда Республикамизда биринчи марта Президент Девони, Ташқи Иқтисод Алоқалар Вазирлиги, Жаҳон Иқтисод ва дипломатия Университет ива Тошкент Давлат Иктисодиёт Университети ўртасида видеоконференция ўтказилди. Хозирги кунда Республикамизнинг Тошкент Давлат Техника Университети, Тошкент Давлат Иқтисод Университети, Жаҳон Иқтисод ва Дипломатия Университети, Тошкент Давлат Аграр Университети ва бошқа олий ўқув юртларида бир неча марта видео конференциялар ўтказилган эди ва ўтказилмокда. 
